
Gid pou Fanmi sou kisa nou dwe Fè si ICE
(US Immigration and Customs Enforcement) kanpe nou oubyen debake sou nou

Konsèy Jeneral:
Pale ak tout moun nan kay ou sou kisa pou yo fè si ajan imigrasyon « ICE « vini lakay
ou oswa si yo vin bò kote ou.

1. Rete kalm.
2. Pa kouri. Si w kouri, sa ka bay ajan yo rezon pou yo kanpew epi poze w kesyon.
3. Mande pou w wè ID ajan yo oswa badj ofisyèl yo.
4. Si yo kanpew , mande: “Eske mwen ka ale?” Si yo reponn “wi”, ou ka ale.

Mache ale trankilman.
5. Montre ofisye a kat wouj la. Tout moun Ozetazini, kèlkeswa estati imigrasyon

yo, gen sèten dwa ak pwoteksyon dapre Konstitisyon Etazini. Kat Wouj yo ede
moun afime dwa yo epi defann tèt yo lè ajan ICE vin bò kote yo.

6. Refize reponn nenpòt kesyon.
7. Refize siyen nenpòt papye.
8. Refize inspektyon.
9. Di ou vle pale ak yon avoka.
10.Evite montre nenpòt dokiman ki montre ki peyi ou soti.
11. Pa bay manti. Pa montre fo dokiman .
12. Sonje nimewo de moun ou ka rele pou ede ou si yo kenbe ou, paske ou p ap gen aksè a

telefòn ou a.

Dokiman Rekòmande pou W Pote Avèk Ou:

✓ Lisans kondwi (nenpòt eta)
✓ Kat Rezidans Pèmanan
✓ Paspò Ameriken
✓ ID lekòl
✓ Kat Wouj

Si Ou Pa Gen Papye, Pa mache ak anyen ki montre nasyonalitew:

☒ Kat Idantite Nasyonal
☒ Paspò Peyi Natal Ou
☒ Nenpòt lòt dokiman ki montre ou pa sitwayen ameriken
☒ ID yon lòt moun oswa nenpòt fo dokiman



Lakay Ou:

1. PA kouri louvri pòt la.
2. Pase ofisye a kat wouj la anba pòt la oswa montre l atravè yon fenèt.
3. Si ofisye a di li gen yon manda jij, mande l pou l pase manda a anba pòt la oswa

montre l atravè fenèt la.
4. Si gen yon manda jij siyen pa yon jij oswa yon majistra, ou dwe respekte li.

Manda sa a dwe gen non ou, adrès ou, epi siyati jij la (anba adwat dokiman
an). Asire w ke yo montre w yon manda RECHÈCH AK SÈZI ki soti nan
TRIBINAL DISTRIK, pa yon lòt kalite manda. (Gade imaj anba a.)

Lè yo kanpew Pandan w Ap Kondwi:

1. Rete anndan machin ou.
2. Mete men ou sou volan an.
3. Anvan ou rive chèche lisans kondwi ou ak dokiman machin ou, fè ofisye a

konnen ou pral pran yo.
4. Montre lisans kondwi ou ak dokiman machin ou.
5. Di ke ou pa bay konsantman pou yo fouye machin ou.

Nan Travay:

1. Rete nan yon zòn prive.
2. Pa kite plas ou.
3. Swiv plan patwon ou si li genyen youn.
4. Patwon ou pa dwe pèmèt ICE antre nan okenn espas prive.
5. Pa pale ak ICE. Di yo: "Ou pa gen dwa antre. Fok mwen Pale ak patwon

mwen."

Jwenn ak Angaje Yon Avoka ki Gen Lisans:
✓ Asire w ke avoka a gen lisans epi li gen eksperyans nan lwa imigrasyon.
✓ Pwoteje tèt ou kont fwod. Se sèlman yon avoka ki gen lisans oswa yon
reprezantan ki akredite pa EOIR/BIA (Executive Office for Immigration Review ak
Board of Immigration Appeals) ki otorize ak kalifye pou ede w ak dosye
imigrasyon ou.

● Wè lis EOIR/BIA reprezantan ki akredite nan CT isit:
https://www.justice.gov/eoir/page/file/942306/dl?inline=#CONNECTICUT
✓ CT ofri sèvis legal pou fanmi ki gen revni ba:

● Connecticut Legal Services Immigration: https://ctlegal.org/about/contact/
✓ Si w pa kalifye pou asistans legal gratis, ou ka jwenn yon avoka prive pou
ede w.

● Rechèch yon avoka imigrasyon isit:
o https://www.ailalawyer.com
o https://www.immigrationadvocates.org/nonprofit/legaldirectory

https://www.justice.gov/eoir/page/file/942306/dl?inline=#CONNECTICUT
https://ctlegal.org/about/contact/
https://www.ailalawyer.com/
https://www.immigrationadvocates.org/nonprofit/legaldirectory


Prepare w nan ka yo ta arete w:
Si yo arete w, yon plan preparasyon familyal ak yon Fòm Gadyen Rezèv ap otorize
yon moun ou chwazi pou pran swen pitit ou yo. Ou pa bezwen ale tribinal pou nonmen
yon moun kòm gadyen rezèv, epi pa gen okenn frè pou ranpli fòm yo.
https://portal.ct.gov/governor/immigration-resources-family-preparedness-
plan?language=en_US

Asire w ke manm fanmi ou ak kontak ijans ou yo gen yon kopi A-nimewo ou, ki se
nimewo enskripsyon etranje ou jwenn sou dokiman imigrasyon ou yo, si ou gen youn.
Manm fanmi yo ka itilize ICE Detainee Locator pou jwenn pwòch yo:
https://locator.ice.gov/odls/#/search

Eskane kòd QR la pou vizite paj resous Building One Community (B1C).

https://portal.ct.gov/governor/immigration-resources-family-preparedness-plan?language=en_US
https://portal.ct.gov/governor/immigration-resources-family-preparedness-plan?language=en_US
https://locator.ice.gov/odls/#/search



